
Հիմք ընդունելով Հայաստանի Հանրապետության Սահմանադրության 146-րդ հոդվածի 4-րդ, 154-րդ հոդվածի 2-րդ մասերը, «Մաքսային կարգավորման մասին» Հայաստանի Հանրապետության օրենքի 145-րդ հոդվածի 1-ին մասը, Հայաստանի Հանրապետության քաղաքացիական օրենսգրքի 594-րդ հոդվածը, ինչպես նաև Հայաստանի Հանրապետության կառավարության 2016 թվականի հոկտեմբերի 13-ի N 1067-Ն որոշումը` Հայաստանի Հանրապետության կառավարությունը որոշում է.
1. Հայաստանի Հանրապետությանը՝ «Հրաժարում՝ հօգուտ պետության» մաքսային ընթացակարգով հանձնված՝ 2009 թվականի արտադրության ՇԿՈԴԱ ՕԿՏԱՎԻԱ մակնիշի (VIN: TMBDA21Z49C003096) 1,054,199 դրամ արժեքով մարդատար ավտոմեքենան (այսուհետ՝ գույք), փոխանցել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին:
2. Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո 5-օրյա ժամկետում դիմել Հայաստանի Հանրապետության պաշտպանության նախարարություն՝ գույքն անհատույց փոխանցելու նպատակով:
3. Հայաստանի Հանրապետության պաշտպանության նախարարին՝ դիմումն ստանալուց հետո 5-օրյա ժամկետում ապահովել գույքի փոխանցումը Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին:
4. Սույն որոշման 3-րդ կետի համաձայն Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին փոխանցված գույքը նվիրել շարքային կազմի պարտադիր զինծառայող Սուրեն Արբիկի Գաբրիելյանին (անձնագիր՝ ):
5. Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին՝ սույն որոշման 3-րդ կետի համաձայն Հայաստանի Հանրապետության պետական գույքի կառավարման կոմիտեին գույքի փոխանցումից հետո 5-օրյա ժամկետում Սուրեն Արբիկի Գաբրիելյանի հետ կնքել գույքի նվիրատվության պայմանագիր:

ՏԵՂԵԿԱՆՔ-ՀԻՄՆԱՎՈՐՈՒՄ
«Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին գույք փոխանցելու և գույքի նվիրատվության մասին» Կառավարության որոշման նախագծի ընդունման


1. Իրավական ակտի ընդունման անհրաժեշտությունը
Որոշման նախագծի ընդունումը պայմանավորված է 2020 թվականի սեպտեմբերի 27-ին Ադրբեջանի Հանրապետության կողմից սանձազերծված ռազմական գործողությունների ժամանակ իր ծառայողական պարտականությունները պատվով կատարած, հակառակորդի ռազմական տեխնիկային և մարդկային ուժին զգալի կորուստներ հասցրած շարքային կազմի պարտադիր զինծառայող Սուրեն Արբիկի Գաբրիելյանին մարդատար ավտոմեքենա նվիրելու հանգամանքով:
2. Ընթացիկ իրավիճակը և խնդիրները
Թովմասյան Բարեգործական հիմնադրամի կողմից նպատակային ներկրվել է 2009 թվականի արտադրության ՇԿՈԴԱ ՕԿՏԱՎԻԱ մակնիշի (VIN: TMBDA21Z49C003096) մարդատար ավտոմեքենա՝ ռազմական գործողությունների ժամանակ իր ծառայողական պարտականությունները պատվով կատարած, հակառակորդի ռազմական տեխնիկային և մարդկային ուժին զգալի կորուստներ հասցրած շարքային կազմի պարտադիր զինծառայող Սուրեն Արբիկի Գաբրիելյանին նվիրելու համար, որի նպատակով «Հրաժարում՝ հօգուտ պետության» մաքսային ընթացակարգով 2021 թվականի փետրվարի 10-ի թիվ 05100010/100221/0005086 հայտարարագրով ձևակերպված ավտոմեքենան ՀՀ պետական եկամուտների կոմիտեի կողմից 22.02.2021թ-ին գույքի հանձնման-ընդունման արձանագրությամբ հանձնվել է ՀՀ պաշտպանության նախարարությանը: ՀՀ կառավարության 2016 թվականի հոկտեմբերի 13-ի N 1067-Ն որոշմամբ հաստատված կարգի 20-րդ պահանջների համաձայն՝ այն դեպքում, երբ պետական գույքն ամրացված է այլ պետական կառավարչական հիմնարկին կամ պետական ոչ առեւտրային կազմակերպությանը, վարչությունը երկամսյա ժամկետում Հայաստանի Հանրապետության կառավարություն է ներկայացնում առաջարկություն տվյալ պետական գույքը վարչությանն ամրացնելու մասին` այն նվիրաբերության սուբյեկտներին նվիրաբերելու նպատակով:
3. Կարգավորման նպատակը և բնույթը
Որոշման նախագծի համաձայն նախատեսվում է Հայաստանի Հանրապետությանը՝ «Հրաժարում՝ հօգուտ պետության» մաքսային ընթացակարգով հանձնված 2009 թվականի արտադրության ՇԿՈԴԱ ՕԿՏԱՎԻԱ մակնիշի (VIN: TMBDA21Z49C003096) 1,054,199 դրամ արժեքով մարդատար ավտոմեքենան նվիրել շարքային կազմի պարտադիր զինծառայող Սուրեն Արբիկի Գաբրիելյանին:
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը 2021 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:

